
Care & Repair Cymru





DATGANIAD I’R WASG
Cyfarwyddwr Gweithredu newydd
Penodwyd Chris Jones yn gyfarwyddwr gweithredu newydd Care & Repair Cymru. 

Cyn derbyn y swydd, gweithiodd Chris gyda Dinas a Sir Abertawe am 11 blynedd fel rheolwr gwasanaethau tai cymunedol. Roedd yn gyfrifol am wasanaethau cyngor tai a digartrefedd, gwasanaethau lloches a ffoaduriaid, adnewyddu tai sector preifat, addasiadau tai ac effeithiolrwydd ynni cartrefi.

Fel aelod sylfaenol o’r bwrdd a chadeirydd diweddar Gofal a Thrwsio Abertawe, mae Chris yn deall yr heriau a chyfleoedd yn wynebu mudiad Gofal a Thrwsio yng Nghymru. 
Ar ôl cael ei benodi, dywedodd Chris: “Rwy’n hynod falch o ymuno â Care & Repair Cymru. Mae mudiad Gofal a Thrwsio, fel llawer o rai eraill, yn wynebu cyfnod heriol ac amgylchedd ariannol anodd.

“Yn awr, rhaid canolbwyntio fwy nag erioed ar ddarparu gwasanaeth Gofal a Thrwsio er gyfer pobl hŷn drwy’r wlad. Mae enw da gan y mudiad am ddarparu gwasanaeth tai personol sy’n trefnu’r pethau angenrheidiol i alluogi pobl hŷn i barhau i fyw’n annibynnol yn eu cartrefi eu hunain.” 
Ychwanegodd Chris added: “Un o’r amcanion fydd sicrhau ein bod yn dangos yn glir i’n partneriaid a chyllidwyr y gwahaniaeth gwirioneddol bydd Gofal a Thrwsio yn gwneud i fywydau pobl hŷn. A chost effeithiolrwydd ein gwasanaeth wrth osgoi triniaethau ysbytai drud, hwyluso gadael ysbytai yn rhyddhau gwelyau, a gostwng nifer y bobl mewn cartrefi preswyl”. 
Dechreuodd Chris ei swydd newydd ar 4 Ionawr 2010.

Golygyddion

Cefndir Chris Jones.  

Ymunodd â Dinas a Sir Abertawe yn 1998 o Gyngor Dinas Bryste ble gweithiodd yn y sector tai am 10 blynedd mewn amryw swyddi gweithredol a rheoli, gan ganolbwyntio ar adfywio trefol ac addasiadau tai.

Dros y blynyddoedd diwethaf mae wedi gweithio ar brojectau allanol, yn cynnwys llunio cyfarwyddyd drafft ar ddeddfwriaeth adnewyddu tai ar gyfer Swyddfa’r Dirprwy Brif Weinidog. Yn ogystal, treuliodd gyfnod ar secondiad gyda Llywodraeth y Cynulliad ble ymchwiliodd ac ysgrifennodd adroddiad yn argymell sut i reoli grantiau cyfleusterau anabl a gwasanaethau addasu tai yng Nghymru yn y dyfodol.

Care & Repair Cymru yw’r corff ymbarél cenedlaethol yn hyrwyddo, datblygu a chefnogi gwasanaethau Asiantaethau Gofal a Thrwsio. 

Sefydlwyd Asiantaethau Gofal a Thrwsio er mwyn galluogi hunan berchnogion hŷn i barhau i fyw yn eu cartref, gan fyw mor annibynnol â phosibl o fewn eu cymunedau, wrth wella cyflwr eu cartrefi a chodi lefelau cysur, iechyd a diogelwch.  

Mae 22 Asiantaeth Gofal a Thrwsio yng Nghymru. 

